
İŞİN ÜMUMİ XARAKTERİSTİKASI 

Mövzunun aktuallığı və işlənmə dərəcəsi. Bəşəriyyətin tarixi-ic-

timai inkişafının ən əhatəli dəyişmələrinə səbəb olan müasir qloballaşma 

yalnız siyasi, ictimai baxımdan deyil, həmçinin insanların şüuruna, 

təfəkkürünə təsiri baxımından daha əhatəli və nüfuzedicidir. Artıq hər kəs 

onun təsirini özünün şəxsi həyatında, təhsil və əmək fəaliyyətində hiss 

etməkdədir. Özünüreallaşdırma yolu tutan hər bir mütəxəssis anlayır ki, 

özünü inkişaf etdirmək və reallaşdırmaq üçün mühüm mərhələrdən 

keçməlidir: informasiyalara sahib olmaq üçün yeni texnologiyaları 

mənimsəməli, özünün dərketmə fəaliyyətini şüurlu qaydada tənzimləmə-

li, məhsuldar, yaradıcı, özünəməxsus fəaliyyət nəticələri əldə etməyi ba-

carmalıdır. Həmin bacarıqlar hazırda “koqnitiv bacarıqlar” qrupuna daxil 

edilir. Koqnitiv bacarıqlar isə koqnitiv fəaliyyətdə subyektin üzləşdiyi 

problemli situasiyaları həlletmə prosesində inkişaf edir. Bu səbəbdən 

araşdırdığımız problemin aktuallığı diqqəti cəlb edir.  

Dünyada baş verən elmi-texniki sıçrayışlar da nəticə olaraq müа-

sir dövrün bаzаr iqtisаdiyyаtının qаnunlаrına, o da öz növbəsində ali 

təhsil sistemində kadr hаzırlığınа yеni tələblər qoyur. Hər şeydən əv-

vəl, ali təhsilli mütəxəssisin peşə səriştələrində koqnitiv bacarıqlara 

üstünlük verilir. Yaranmış bu vəziyyət tələbələrin peşə təlimində üz-

ləşdikləri problemli situasiyaların həllinə düşünülmüş, şüurlu, nəticə-

yə yönəlik, bir sözlə, koqnitiv yanaşma zərurəti yaradır. Bu ona görə 

vacibdir ki, hazırkı əmək bazarında ali təhsili mütəxəssislərdən tələb 

olunan bacarıq və səriştələr içərisindən koqnitiv quruluşa aid olanlara 

xüsusi əhəmiyyət verilir. Problemli situasiyanın müvəffəqiyyətli həlli 

ali təhsilli məzunların hаzırlığının еlə səviyyədə qurulmаsını tələb еdir 

ki, onlar öz sahələri üzrə əmək bаzаrındа özlərinə müvafiq iş yerləri 

tapa bilsinlər. Bu bахımdаn, təhsil sisteminin Аvrоpа təhsil məkаnınа 

intеqrаsiyаsı və Bоlоniyа dеklаrаsiyаsının müddəаlаrının uğurlа yеri-

nə yеtirilməsi üçün ixtisas məktəblərində tələbələrin pеşə səriştəliliyi-

nin təkmilləşdirilməsinə, tədris-texniki bazanın, müəllim-tələbə mü-

nasibətlərinin, tədrisin təşkili formalarının və üsullarının müаsir tələb-

lərə müvаfiq yеnidən qurulmаsınа еhtiyаc yаrаnır. Ona görə də ali təh-

sil sistemində kadr hazırlığı prosesində koqnitiv fəaliyyət zamanı tələ-

bələri problemli situasiyaların həllinə alışdırmaq, bu istiqamətdə on-

lara biliklər verməklə yanaşı, həm də vərdiş və bacarıqlar formalaşdır-

maq aktual məsələ kimi diqqəti cəlb edir.  

Ümumilikdə real həyatda "hadisə" adlandırdığımız anlayışa psi-

xologiyada “situasiya” (tədqiqatımızda problemli - situasiya və ya 

problemli təlim) aspektində baxılır. Tələbələrin koqnitiv fəaliyyətində 

baş verən problemli situasiya isə sosial və ya pedaqoji situasiyadan 

fərqlənir. Əslində isə, bütün problemli situasiyalar - psixoloji situasi-

yalardır. Fəaliyyət prosesində psixoloji situasiyanın həllində fərdin ti-

poloji xüsusiyyətlərindən şəxsiyyətin sosial quruluşlarına qədər hər bir 

amil iştirak edir, ona təsir göstərir. Müasir təcrübə göstərir ki, belə si-

tuasiyaları təlim prosesində yaradaraq həllinə nəzarət etməklə, tələbə-

lərdə özünün daxili imkanlarını, qabiliyyətlərini aşkarlamağa imkan 

yaratmaqla onları bu prosesə hazırlamaq mümkündür.  

Hazırkı təhsildə problemli situasiya tələbələrdə peşəkarlığın for-

malaşdırılmasında, həlli çətin məsələlərin həlli üçün axtarışlar apar-

masında inkişafetdirici təsirə malikdir, lakin onlar problemli situasiya-

dan məqsədyönlü qaydada yararlanmağı bacarmalıdırlar. Bu proses 

yalnız koqnitiv fəaliyyətdə gerçəkləşə bilər. Bunun necə baş verməsi-

ni, problemli situasiyada koqnitiv fəaliyyətin necə qurulmasını, yaxud, 

əksinə, koqnitiv fəaliyyətdə problemli situasiyaların necə həll edilmə-

sini araşdırmağa ehtiyac vardır.  

Problemli situasiyalar və subyektin ona münasibəti ilk növbədə 

şəxsiyyət nəzəriyyələrində araşdırılıb. Bu sahədə ilk tədqiqatçılardan biri 

Z.Freyddir. O, problemli sitiasiyalarda çətinliklərlə üzləşmənin səbəblə-

rini şəxsiyyətin psixoloji vəziyyəti ilə izah edir. Eləcə də, problemli situa-

siyalarda koqnitiv fəaliyyətin təşkilinin izahına koqnitiv nəzəriyyələrdə 

geniş yer verilir. Problemlərin həllində fəaliyyətin koqnitiv qurulması, 

tənzimlənməsi, motivləşmə və nəticə əldə etmə məsələləri aydınlaşdırılır. 

Bu baxımdan C.Kelli şəxsi konstruktlar, E.Korobova, İ.Kardoviç, 

M.Konuşeva, D.Mironova, U.Naysser, A.Haymen koqnitiv proseslərin 

qurulması, T.D.Marsinovskaya koqnitiv proseslərarası əlaqələr, C.Rotter 

nəzarət lokusu, A.Liuis, İ.Barhs, K.Roland, C.Ebbi, C.Hansen təlim 

fəaliyyətində koqnitiv fəaliyyətin təşkili istiqamətində yanaşırlar.  

Problemli situasiyaların daha geniş araşdırmalar S.L.Rubin-

şteyn, A.V.Bruşlinski, Y.K.Kornilov və b. tərəfindən aparılıb. Həmin 

tədqiqatlarda ilk növbədə “problem situasiya” anlayışının mahiyyəti 

aydınlaşdırılır. Mənbələrdə ziddiyyət yaradan bəzi məqamlar da qeydə 

alınmışdır. Belə ki, “problemli situasiya” və “problemli təlim” 

anlayışlarına münasibətdə fikir ayrılıqları mövcuddur.  

F.N.İbrahimov və R.L. Hüseynzadə problemli təlimin bir çox 

hallarda problem situasiyası ilə eyniləşdirildiyini, onun məhdud şəkil-

də anlaşıldığını qeyd edirlər. Əslində isə, problem situasiyaya müna-

sibətdə - situasiyanın elementləri haqqında subyektin təsəvvürləri və 

onun həlli üzrə koqnitiv bacarıqları nəzərdə tutulur. Problemli situasi-

yalarla üzləşdiyi zaman subyekt onun həlli şərti ilə üzləşir, mümkün 

yollar axtararaq maneələri aradan qaldırmağa çalışır. Bu baxımdan 

R.X.Şakurov problemli situasiyanın funksiyalarını ayırd edir. S.A.

Trifonova və b. problemli situasiya zamanı yaranmış maneələri dəfet-

mənin psixoloji mexanizmlərini aydınlaşdırırlar. E.V.Ryaquzova psi-

xoloji situasiyanı nəzəri refleksiyanın predmeti kimi nəzərdən keçirir.

Azərbaycan psixologiyasında insanın sosial həyatda və tədris-

peşə fəaliyyətində üzləşdiyi problemli məsələlərin həllinə, bu sahədə 

şəxsiyyətin keyfiyyət göstəricilərinin roluna Ə.S.Bayramov, Ə. 

Ə.Əlizаdə, H.Ə. Əlizаdə, K.R.Əliyeva, S.İ. Mansurova və b. tədqiqat-

lar həsr etmişlər. Problemli situasiyaların həllində koqnitiv proseslər 

və refleksiya arasındakı əlaqəni isə S.A.Trifonova, A.M.Matyuşkin, 

Y.K.Kornilov, V.K. Solondayev, N.N.Mehdixanova, V.Aktepe, C.Bay-

rak, Ş.Yücesoy, E. Ağaoğlu araşdırıblar. Koqnitiv fəaliyyətin psixoloji 

xüsusiyyətləri ilə bağlı aparılan tədqiqatlarda diqqət çəkən əsas istiqa-

mət psixi inkişaf və təlim prosesi ilə koqnitiv fəaliyyətin qarşılıqlı əla-

qəsidir. A.N.Leontyev, İ.S.Yakimanskaya, L.Ş.Əmrahlı problemə bu 

baxımdan yanaşırlar. Problemli situasiyalarda özününizamlama və 

özünüreallaşdırma da tədqiqatlarda aktual istiqamətlərdən biridir. O.L. 

Konopkin, R.V.Cabbarov, G.N.Həsənova məsələni məhz bu baxımdan 

öyrəniblər.  

Araşdırılan məsələlərdən biri də problemli situasiyaların həllində 

tələbələrin koqnitiv fəaliyyətinin təşkili metodları olmuşdur. Bu sahə-

də C.Rotter (nəzarət lokusu), V.M.Privalova (koqnitiv modellər və mə-

dəniyyət kodları), Y.İ.Movçko, Y.İ. İqorevna (koqnitiv modelləşdir-

mə), M.A.Xarlukov (ümumiləşdirmənin situativliyi), E.B. Bəylərov 

(intellektin inkişaf etdirilməsində testlərdən istifadə), V.F.Kotlyarov 

(tədris-tədqiqatçılıq fəaliyyətinin təşkili problemləri), R.N. Qədirоvа, 

T.T. Bаbаyеvа (psiхоlоgiyа prаktikumu), M.Mehmood (problem si-

tuasiyaların həllində müəllimin rolu) və b. tədqiqatları vardır.  

Tədqiqatda problemli situasiyaların həlli üçün xüsusi əhəmiyyət 

kəsb edən “keys - situasiya” anlayışının mahiyyəti də mənbələr əsa-

sında müəyyən edilmişdir. L.V. Pokulalova da diqqəti hazırda aktual 

olan keys situasiyaların mahiyyətinə yönəldir. İzah edir ki, Keys- me-

todun təsviri yalnız praktik problemi əks etdirmir, həm də bu problemi 

həll edərkən öyrənilməsi lazım olan bir sıra bilik, bacarıq və qabiliy-

yətləri yeniləyir. A.M. Dolqorukovun nöqteyi-nəzərində, keyslərdə 

təhlil edilən situasiyalar bir sıra tələblərə cavab verməlidir.  

Tədqiqatın obyekti və predmeti. Tədqiqatın obyekti problemli 

situasiyalarda tələbələrin koqnitiv fəaliyyətidir. Tədqiqatın predmeti – 

problemli situasiyalarda tələbələrin koqnitiv fəaliyyətinin tənzimlən-

məsinin psixoloji xüsusiyyətləridir.  

Tədqiqatın məqsəd və vəzifələri - problemli situasiyalarda tə-

ləbələrin koqnitiv fəaliyyətinin psixoloji xüsusiyyətlərini müəyyənləş-

dirmək, bu prosesdə yaranan maneələrin aradan qaldırılması yollarını 

göstərmək tədqiqatın əsas məqsədidir.  

Fərziyyələri sınaqdan keçirmək üçün qarşıya bir sıra vəzifələr 

qoyulur:  

1) problemin ədəbiyyatda qoyuluşu vəziyyətini öyrənmək;  

2) problemli situasiyanın psixoloji mahiyyətini və quruluşunu ay-

dınlaşdırmaq;  

3) problemin tədqiqi metodikasını işləyib hazırlamaq;  

4) tələbələrdə problemli situasiyaların həllinə motivləşmənin koqni-

tiv xarakterini müəyyənləşdirmək;  

5) problemli situasiyaların həllində tələbələrin koqnitiv fəaliyyət 

göstərmələri üçün tələb olunan bacarıqları ayırd etmək;  

6) problemli situasiyalarda tələbələrdə koqnitiv fəaliyyətə motivləş-

mənin xarakterini müəyyənləşdirmək;  

7) problemli situasiya şəraitində tələbələrin koqnitiv fəaliyyətində 

praktik təfəkkürün rolunu aydınlaşdırmaq;  

8) problemli situasiyalarda tələbələrin koqnitiv fəaliyyətinə keys-

metodların təsirini öyrənmək;  

9) problemli situasiyalarda tələbələrin koqnitiv fəalliyyətinin keys-

metodlarla tənzimlənməsi prosesini araşdıraraq nəticələri ümu-

miləşdirmək;  

10) keys-metodların tətbiqi yolu ilə tələbələrin koqnitiv fəaliyyətini 

stimullaşdıran situasiyaların istiqamətlərini göstərmək.  

Tədqiqatın metodları. Qarşıya qoyulmuş vəzifələrin yerinə 

yetirilməsi və tədqiqatın fərziyyəsinin yoxlanılması üçün aşağıdakı 

metodlardan istifadə edilmişdir:  

- nəzəri təhlil: araşdırılan problem üzrə elmi mənbələrin təhlili; - 
müşahidə: problemli situasiyaların həlli şəraitində tələbələrin 

koqnitiv fəaliyyəti müşahidə edilmişdir;  

- müsahibə və sorğular: tələbələrlə problemli situasiyaların həllində 

koqnitiv fəaliyyətin qurulması bacarıqlarının, müəllimlərlə 

problemli təlim şəraitinin yaradılması təcrübəsinin öyrənilməsi 

məqsədi ilə keçirilmişdir;  

- testləşdirmə: tələbələrlə problemli situasiyaların həllində koqnitiv 

fəaliyyətin tətbiqi səviyyəsini müəyyən etmək məqsədi ilə “Peşə 

meyillərinin müəyyən edilməsi”, “Söz oyunu”, “İntellektin 

tipologiyası” testlərindən istifadə edilmişdir;  

- eksperiment: Sumqayıt Dövlət Universitetində riyaziyyat, 

filologiya və psixologiya ixtisasları üzrə təhsil alan tələbələrlə 

keçirilmişdir;  

- riyazi-statistik metodlarla nəticələrin kəmiyyət və keyfiyyət 

təhlili aparılmışdır.  

 Tədqiqatın fərziyyəsi. Əgər tədris prosesində tələbələrə müvafiq 

situasiyalar əsasında problemli təlim şəraiti təşkil edilərsə, qoyulan 

problemlərin həlli üzrə koqnitiv fəaliyyət təcrübəsi yaradılarsa, 

onlarda müvafiq peşə sahələrində üzləşdikləri problemli situasiyaları 

həll etmək üçün koqnitiv bacarıqlar formalaşar. 

 Müdafiəyə çıxarılan əsas müddəalar:  

1. Tələbələrdə problemli situasiyalar haqqında konkret təsəvvürlər 

olsa da, fənlər üzrə onların həlli yolları ilə bağlı hazır 

strategiyaları olmur. Strategiyaların qurulması müddəti və 

səmərəliliyi tələbənin koqnitiv bacarıqlarından asılıdır.  

2. Problemli situasiyalarda düşünmək, həll yolları axtarmaq və 

istiqamətlənmək lazım gəlir. Bunun üçün fəaliyyətə motivləşmə 

tələb olunur. Ona görə də tələbələri problemin həllinə 

motivləşdirmədən koqnitiv fəaliyyəti yönəltmək müsbət nəticə 

vermir.  

3. Problemli situasiyaları həll etmək üçün tələbələr yalnız hazırkı 

situasiya üçün deyil, bir sıra problemli situasiyalar üçün də 

əlverişli olan fikri konstruksiyalardan yararlanmalıdırlar. Bu isə 

onlarda praktik təfəkkürün inkişafını tələb edir.  

4. Tələbələrdə peşə bacarıqlarını inkişaf etdirən problemli 

situasiyalar onların koqnitiv fəaliyyətini stimullaşdırır.  

5. Tələbələrin təlim prosesinə keys-metodların tətbiqi problemli 

situasiyaların həlli təcrübəsini genişləndirir və koqnitiv fəallığı 

artırır.  

Tədqiqatın elmi yeniliyi. Elmi psixologiyada koqnitiv istiqa-

mət yeni olmaqla respublikanın təhsil mühitində də bu məsələyə diq-

qət artmaqdadır. Araşdırdığımız problem Azərbaycan pedaqoji psixo-

logiyasında ilk tədqiqat işlərindən biri sayıla bilər. Biz burada psixo-

logiyanın təhsil sistemi üçün ən müasir problemlərindən birini, tələbə-

lərin problemli situasiyada koqnitiv fəaliyyətini öyrənərək onun hazır-

kı vəziyyətini nəzərdən keçirmişik. Əldə etdiyimiz faktlar bilavasitə 

təhsil mühiti üçün spesifik gerçəkliklərə əsaslanmaqla dissertasiya 

işində onların geniş elmi təhlili aparılmışdır. Təqdim etdiyimiz faktlar 

ali məktəb tələbələrində peşə bacarıqları və səriştələrinin inkişaf etdi-

rilməsində ən müasir vasitə sayılan keys-metodların tətbiqi şəraitində 

əldə edilmişdir. Bu səbəbdən əldə etdiyimiz elmi nəticələr pedaqoji 

psixologiyanı yeni elmi faktlarla daha da zənginləşdirəcəkdir.  

 Tədqiqatın nəzəri və praktik əhəmiyyəti. Tədqiqatın nəzəri 

əhəmiyyəti ondan ibarətdir ki, problem dünyanın müxtəlif ölkələrinin 

tədqiqatçılarının əldə etdikləri elmi nəticələr yerli şəraitlə müqayisəli 

şəkildə araşdırılmışdır. Burada istifadə edilən mənbələr bilavasitə prob-

lemin ən müasir məsələlərinə həsr edilməklə, ali təhsil mühitində tə-

ləbələrin peşə hazırlığının səmərəli yollarından birinin - peşəyə hazır-

lığının strategiyasını müəyyənləşdirməyə, problemli təlim mühitinin 

yaradılması yollarını daha da zənginləşdirməyə imkan verir. Ona görə 

də dissertasiya işinin nəticələri mühüm nəzəri əhəmiyyət kəsb edir.  

Tədqiqatın praktik əhəmiyyəti ilk növbədə onun materiallarının 

məzmunu ilə müəyyən olunur. Belə ki, aparılan araşdırmalarda tələbə-

lərin problemli situasiyaları həll etmələrində istifadə edilən keys me-

todların geniş izahı verilir, nümunələr göstərilir, yeniləri edilir. Tədqi-

qatın metodikası tələbələr, praktik psixoloqlar, o cümlədən müəllimlər 

üçün dəyərli mənbədir.  

 Aprobasiyası və tətbiqi. Tədqiqatın nəticələri, əsas yenilikləri 

müəllifin Azərbaycanda və xarici ölkələrdə Azərbaycan Ali Attestasi-

ya Komissiyasının tövsiyə etdiyi jurnallarda, Respublika elmi-nəzəri, 

elmi praktik konfranslarında, beynəlxalq simpoziumlarda çap etdirdiyi 

6 məqalə və 5 tezisdə əks olunmuşdur.  

Dissertasiya işinin yerinə yetirildiyi təşkilatin adı. Dissertasi-

ya işi Bakı Dövlət Universitetinin Sosial və pedaqoji psixologiya ka-

fedrasında yerinə yetirilmişdir.  

Dissertasiyanın struktur bölmələrinin ayrılıqda həcmi qeyd 

olunmaqla dissertasiyanın işarə ilə ümumi həcmi.Dissertasiya işi giriş 

(16369), I fəsil (62.813), II fəsil (57.616), III fəsil (64.592), nəticə 

(10.998), 149 adda istifadə edilmiş ədəbiyyat siyahısı və əlavələr daxil 

olmaqla işinin ümumi həcmi 187 səhifə, 212279 işarə sayından ibarətdir.  

   

TƏDQİQATIN ƏSAS MƏZMUNU  

Girişdə tədqiqatın aktuallığı əsaslandırılır, obyekti, predmeti, 

məqsədi, vəzifələri, elmi fərziyyəsi və metodları açıqlanır, müdafiəyə 

çıxarılan müddəalar, nəzəri və praktik əhəmiyyəti, abrobasiyası barədə 

məlumat verilir.  

Dissertasiyanın birinci fəsli “Problemli situasiyalarda tələbələ-

rin koqnitiv fəaliyyətinin nəzəri məsələləri və ədəbiyyatda qoyulu-

şu” haqqındadır. Bu fəslə 3 paraqraf daxildir. Fəslin “Problemli situa-

siya” anlayışı, onun psixoloji mahiyyəti və quruluşu” adlı birinci pa-

raqrafda müəyyən edilmişdir ki, problem situasiya - kifayət qədər du-

manlı, hələ yetərincə aydınlaşdırılmamış və dərkedilməmiş təəssürat-

lardır. Onun ən səciyyəvi xüsusiyyəti - gözlənilməzlikdir. İki əsas tipinə 

isə dəfedilməzlik və dərkedilməzlik aiddir. Buna səbəb daha irəliyə 

doğru hərəkət edə bilməmək, biliklərin çatışmazlığıdır. Bununla yanaşı, 

problem situasiya subyektin ətraf aləmlə qarşılıqlı əlaqəsini, eləcə də 

dərkedən şəxsiyyətin psixoloji vəziyyətini xarakterizə edir. Problemli 

situasiyalarda fəaliyyətin koqnitiv xarakterdə olması problemin daha 

səmərəli, məhsuldar həllini təmin edir. Ali məktəblərdə tələbələr üzləş-

dikləri problemli situasiyaların həllində bir sıra çətinliklərlə üzləşirlər. 

Bu halda onlar üçün özünü peşəkar kimi dərketmə, eləcə də tədris ma-

teriallarını, parktik bacarıqları mənimsəmək çətin olur. Bu səbəbədən 

tələbələrin koqnitiv fəaliyyətdə üzləşdikləri problemli situasiyaların 

xarakterini öyrənərək həlli yollarını göstərmək lazım gəlir.  

I fəslin “Problemin ədəbiyyatda qoyuluşu” adlanan ikinci paraq-

rafında psixologiya tarixində problemlə bağlı aparılan araşdırmalar 

nəzərdən keçirilir. Bu sahədə ilk əhatəli tədqiqatlar S.L.Rubinşteyn, 

A.V.Bruşlinski, Y.K.Kornilov və b. tərəfindən aparılıb. R.X.Şakurov, 

S.A.Trifonova və b. problemli situasiya zamanı yaranmış maneələri 

dəfetmənin psixoloji mexanizmlərini aydınlaşdırıblar. S.V.Duxnoski 

konkret olaraq problemli situasiyaların psixoloji izahını verərək onun 

həllində yaş xüsusiyyətlərinin mahiyyətini izah edir. Digər mənbələr-

də müasir təlim prosesində bir sıra problemli situasiya tiplərinin mey-

dana çıxdığı göstərilir (S.A.Drujilov, T.O.Qordeyeva və b.). Azərbay-

can psixologiyasında insanın sosial həyatda və tədris-peşə fəaliyyətin-

də üzləşdiyi problemli məsələlərin həllinə, bu sahədə şəxsiyyətin key-

fiyyət göstəricilərinin roluna Ə.S.Bayramov, Ə.Ə.Əlizаdə, H.Ə.Əlizа-

də, R.İ.Əliyev, R.V.Cabbarov, K.R. Əliyeva, E.B.Bəylərov, L.Ş.Əm-

rahlı, M.S.Əliyev, V.Ə.Qasımov və b. tədqiqatlar həsr ediblər.  

  

  
 Şəkil 1. Keys -situasiyaların qurulmasına verilən tələblər  

Problemli situasiyalarda koqnitiv fəaliyyətin təşkilinin izahına 

koqnitiv nəzəriyyələrdə daha geniş yer verilir. Problemlərin həllində 

fəaliyyətin koqnitiv qurulması, tənzimlənməsi, motivləşmə və nəticə 

əldə etmə məsələləri aydınlaşdırılır. Bu baxımdan C.Kelli şəxsi kons-

truktlar, U.Naysser, A.Haymen koqnitiv proseslərin qurulması, T.D. 

Marsinovskaya koqnitiv proseslərarası əlaqələr, C.Rotter nəzarət lo-

kusu, A.Lüis, İ.Bars, K.Roland, C.Ebbi, C.Hansen təlim fəaliyyətində 

koqnitiv fəaliyyətin təşkili istiqamətində yanaşırlar. S.A.Trifonova, 

A.M.Matyuşkin, V.K.Solondayev, N.N.Mehdixanova, S.İ. Mansu-

rova, V.Aktepe, C.Bayrak, Ş.Yücesoy, E. Ağaoğlu, Ş.Hüseynov, 

F.Şiriyev və C.Muradov, V.А.Murаdzаdə tələbələrin koqnitiv fəaliy-

yətinin psixoloji xüsusiyyətlərinə psixi inkişaf və koqnitiv fəaliyyətin 

qarşılıqlı əlaqəsi, hafizə prosesləri və koqnitiv psixologiya, operativ 

hafizənin yаrаdıcılıqda xüsusiyyətləri, problemin həllində psixolin-

qvistik proseslərin əhəmiyyəti kimi mövzularla münasibət bildirirlər. 

Həmçinin R.K.Əliyeva, Z.Vəliyeva, Ç.Kağıtçıbaşı, Y.Zurat, N.David-

yuk, M.Olinyuk və b. yaradıcı koqnitiv fəallığı problemli situasi-

yaların həlli şərti kimi önə çəkirlər.  

Beləliklə, elmi ədəbiyyatlarda problemli situasiyaların və koqni-

tiv fəaliyyətin xüsusiyyətləri, mahiyyəti və quruluşuna onun xüsusiy-

yətləri, predmeti, bu fəaliyyətdə tapşırıqların həllinin psixi inkişafdan 

asılılığı, problemli situasiya və koqnitiv fəaliyyət arasındakı əlaqə, 

eləcə də sosial həyatda və tədris-peşə fəaliyyətində yaranmış problem-

li məsələlərin həllində şəxsiyyətin keyfiyyət göstəricilərinin rolu mə-

sələləri öndə durur. Üçüncü paraqraf “Problemin tədqiqi metodikası” 

ilə bağlıdır. Burada tədqiqatı aparmaq üçün obyektlər müəyyənləşdi-

rilir. I mərhələdə ilkin olaraq Sumqayıt Dövlət Universitetinin riyaziy-

yat, filologiya və psixologiya ixtisası ilə təhsil alan I və II kurs tələbə-

lərindən 124 nəfər seçilir. II - mərhələdə onlardan 72 nəfərlə eksperi-

mental tədqiqat aparılır. Sınanılanlarla aparılan tədqiqat iki mərhələdə 

gedir. I mərhələdə tələbələrlə İ.Q.Lipatnikova və T.Y.Paşinanın peda-

qoji təmayüllü ali təhsil müəssisələrində tələbələrin koqnitiv səriştə-

lərinin formalaşması mövzusundakı tədqiqatda istifadə etdikləri “Peşə 

meyillərinin müəyyənləşdirilməsi” sorğusu metodikası tətbiq edilir.  

Tələbələrin işini asanlaşdırmaq, öz potensialından səmərəli şə-

kildə istifadə etmələri üçün metodikanın tətbiqinə başlamazdan əvvəl 

Hovard Qardnerin “İntellekt tipləri” sorğusu əsasında onların intellekt 

tiplərini də aydınlaşdırıldı. Verdiyimiz tapşırıqlarda differensial qru-

pun xüsusiyyətləri nəzərə alındı. Bu testin nəticələri bizə, bir tərəfdən 

tələbələrə verilən tapşırıqlarda onların koqnitiv üslubunun xarakterini, 

digər tərəfdən düşünmə sahəsinin fərdi tipoloji xüsusiyyətlərini nəzərə 

almağa kömək etdi.  

Bundan başqa, tədqiqatda digər test metodikalardan da yararlan-

dıq. Onlardan biri “Bu həmin sözdür” testi oldu. “Praktik təfəkkürün 

tədqiqi” metodikası ilə tələbə qruplarındakı sınanılanlar bir sıra tapşı-

rıqlar həll etdilər. Tədqiqatın eksperimental hissəsində keys – metod-

lara üstünlük verdik. Tətbiq etdiyimiz keys-situasiya metodlarına tələ-

bələri fəallaşdırmaq, onların uğurlarını stimullaşdırmaq, nailiyyətləri-

ni vurğulamaq üçün görülən bütün tədbirlər daxil idi. Eksperimental 

tədqiqatda ixtisas üzrə təlim nəticələrinin ümumi xarakteristikalarını 

əsas götürdük. Burada modulun spesifikasiyası və təlim nəticəsi bizim 

də apardığımız işin nəticələrini qiymətləndirmək üçün əsas meyarlar 

oldu. Tələbələrdə dəyişmələr yaratmaqdan ötrü tətbiq etdiyimiz keys 

metodlara aşağıdakılar daxil idi: M.M.Kaşapovdan modifikasiya etdi-

yimiz metodikaları: “Sarı/ göy metodu”; “Epizodların qeydə alınması 

metodu”; V.İ.Andreyev- “Mütəşəkkil strategiya” metodu; tərəfimiz-

dən hazırlanmış “Toqquşma”, “Fikirlərin gəzişməsi”, “Qocaman ağac-

gənc budaqlar”, “Qovuşan fikirlər” məşqləri; “Tələbələrin yaradıcı 

düşüncələrini inkişaf etdirmək üçün ifadə metodlar, maneə şərtlərin-

dən istifadə üsulları və b.  

Bu metodikaların tətbiqindən sonra M.M.Kaşapovun tövsiyələri 

əsasında 6 strategiya müəyyən etdik. Sonda onların koqnitiv imkanla-

rını genişləndirmək üçün ifadə metodları tətbiq etdik. Nəticə göstərdi 

ki, tədqiqatın metodikası onun mümkün qədər səmərəliliyini təmin 

etmək üçün hazırlanmış, tələbələri fəallaşdıran işlərin hazırlanmasına 

yönəldilmişdir. Onları reallaşdırmaq üçün tələbələrdən fəallıq tələb 

edilirdi, çünki bu, prosesdə nəticənin obyektivliyi baxımından həlledi-

ci rol oynayırdı. İkinci mühüm məsələ tələbələri özünüqiymətləndir-

məyə sövq edərək özünütəhlil, özünükorreksiya mədəniyyəti forma-

laşdırmaqdır. Bu halda tələbələr öz nöqsanlarını özləri aşkar edərək 

aradan qaldırmağa çalışırlar. Bu sahədə digər məsələ tələbələrdə özü-

nü intellekt tipinə, fərdi üslubuna uyğun fəaliyyət göstərmək, prob-

lemli situasiyaların həllinə əlverişli yollarla, üsul və qaydalarla yanaş-

maqdır. Əsas məsələ isə tələbələrin üzləşdikləri problemli situasiya-

larda maneələri dəfetmə üsullarından istifadə bacarıqlarını artırmaq idi 

ki, sonda bunlar koqnitiv bacarıqların formalaşmasını təmin etmişdir.  

II fəsil “Problemli situasiyalarda tələbələrin səmərəli koqni-

tiv fəaliyyətini şərtləndirən amillər” adlanır. “Problemli situasiya-

ların həllində tələbələrin koqnitiv fəaliyyətə motivləşməsi” adlı bi-

rinci paraqrafda peşə təhsilində koqnitiv fəaliyyətin motivini yaradan, 

obyektiv situasiyadan doğan subyektiv situasiyaları həlletməyə mər-

kəzləşdirən, bilavasitə bu fəaliyyətin əsasında duran peşə meyillərinin 

tələbələrdə hansı səviyyədə olduğunu öyrəndik. Bunun üçün Sumqayıt 

Dövlət Universitetində müəyyən etdiyimiz sınanılanlarla iş apardıq. 

2019-2020-ci tədris ilinin sentyabr-oktyabr aylarında riyaziyyat, 

filologiya və psixologiya ixtisası üzrə təhsil alan 124 nəfər I və II kurs 

tələbələri keçirdiyimiz “Peşə meyillərinin müəyyənləşdirilməsi sorğu-

su”nun nəticələrində kontrol qruplardakı sınanılanların 27 %-i (10-12 

bal), eksperimental qruplarda 29 %-də təhsil aldıqları peşəyə meyl var-

dı. Həmin tələbələr öz peşəsini istəyərək seçmişlər. Kontrol qruplar-

dakı tələbələrin 50, eksperimental qruplardakı tələbələrin 44 %-i (7-9 

bal) seçdikləri ixtisasda daha yüksək bala layiq görülən, ölkənin daha 

tanınmış (BDU, ADNA və b.) universitetlərində mexanika – riyaziy-

yat, kompüter elmləri, hüquqşünaslıq, beynəlxalq münasibətlər, tibb, 

biologiya və s. İxtisaslarda təhsil almaq niyyəti ilə imtahan vermişlər. 

Topladıqları bal onlara niyyətlərini gerçəkləşdirməyə imkan vermə-

yib. Bununla belə, onlarda təhsil başa çatdıqdan sonra ya təhsil aldıq-

ları ixtisas üzrə, ya da digər sahələrdə karyera qurmaq istəyində idilər. 

4-6 bal toplamış, peşə meyli zəif ifadə olunan tələbələrin göstə-

riciləri aşağıdır: Kontrol qrupda 17, eksperimental qrupda 21 %. Təh-

sil aldıqları peşəyə meyli olmayan (3 bala qədər nəticə göstərmiş) tələ-

bələrin sınaqlara maraqsız yanaşmalarına görə nəticələri etibarsız da 

hesab edilə bilərdi. Ancaq tədqiqatın növbəti mərhələsində onların (10 

nəfər) fəaliyyətini nəzarətdə saxlayaraq nəticələrin yüksəlməsinə nail 

olduq.  

Şəkil 2. Tələbələrdə peşə meyillərinin göstəriciləri Be-

ləliklə, nəticəyə görə, bu sorğuda az bal toplayan tələbələrin də əksə-

riyyətində seçdikləri peşə sahələri üzrə meyillər üst-üstə düşür. Yəni, 

tələbələrin daha çox faizinin nəticələri təhsil aldıqları ixtisas sahəsinə 

uyğun gəlir.  

 
Şəkil 3. Tələbələrin ixtisas meyillərinin şkalalar üzrə göstəriciləri  

  

Məsələn, riyaziyyat ixtisası üzrə təhsil alan tələbələrin ən yüksək 

göstəriciləri VI şkala (kontrol- 34 %, eksperimental - 38 %) üzrə 

olmuşdur. Bu şkala iqtisadiyyatın planlaşdırılmasına aiddir. Filoloq-

larda üstünlük IV şkaladadır - estetika və incəsənət sahələri (kontrol 

33 %, eksperimental 42 %). Psixologiya ixtisasında tələbələrin 

meyilləri I şkaladadır - insanlarla işləmək, xidmət sahələri (kontrol - 

35 %, eksperimental 33 %). Şəkil 2-də ən yüksək göstərici IV şkalada 

eksperimental qrupdadır. Bu, filologiya ixtisasındadır - 42 %. Daha 

sonra kontrol qrupda VI şkalanın nəticəsi gəlir. Riyaziyyat, ekspe-

rimental qrup - 38 %. Psixologiya ixtisasında I şkalanın nəticəsi 

üçüncü yerdədi -35 %.  

Əldə etdiyimiz bu nəticələrdə, tələbələrin peşə fəaliyyəti üzrə 

problemli situasiyalara motivləşməsində müsbət nəticələr əldə etmə-

yin mümkünlüyü görünür. Burada başlıca məsələ tələbələr üçün əlve-

rişli problemli təlim mühiti yaratmaqdır.  

 İkinci fəslin ikinci paraqrafında problem “Praktik təfəkkür 

problemli situasiyalarda strukturlaşan koqnitiv proseslərin əsas 

determinantı kimi” öyrənilir. İkinci paraqrafda apardığımız təhlillər-

dəki nəticələrdə də ixtisas seçimlərində tələbələr tərəfindən fərdi 

praktik təfəkkürün imkan və xüsusiyyətlərini əsasən nəzərə aldıqları 

aydın görünür (şəkil 3).  

Riyaziyyat ixtisasında 1-ci yerdə məntiqi, 2-ci və 3-cü yerdə 

vizual - məkan və şəxsiyyət tipləri gəlir. Filologiya ixtisasında üstün 

seçimdə 1-ci yerdə linqvistik tip, 2-ci və 3-cü yerdə vizual-məkan, 

şəxsiyyət tipləri durur. Psixologiya ixtisasında üstünlük eksiztensil 

tipdədir. 2 -ci və 3-cü yerləri şəxsiyyət, kinestetik tiplər bölüşür. Bu 

nəticələrdə diqqətimizi cəlb edən və tədqiqatın növbəti mərhələlərində 

diqqət mərkəzində saxlamalı olduğumuz məsələ praktik təfəkkür 

imkanlarını düzgün qiymətləndirməyən tələbələrdir.  

Cədvəl 1.  

Tələbələdə ixtisas seçimi və uyğun intellekt tipi üzrə nəticələrin 

təsviri  

 



16 

Onların böyük əksəriyyətində (riyaziyyat: 22 nəfər - 69 %; filo-

logiya: 26 nəfər – 70 %; psixologiya: 24 nəfər - 70 %) ixtisas üzrə 

praktik təfəkkürün təbii imkanları uyğun gəlmir. Əlbəttə, hər bir ixti-

sasda seçdiyi sahə üzrə alternativ tiplər üzrə uyğunluqlar vardır. Mə-

sələn, riyaziyatda vizual məkan, filologiyada şəxsiyyət, psixologiyada 

şəxsiyyət, linqvistik və s. Bu imkanlar sayəsində onlar öz ixtisasları 

üzrə vacib olan bacarıqlara yiyələnə bilərlər.  

Praktik təfəkkürün imkanları baxımından sınanılanların daha çox 

üstünlüyü linqvistik (1-ci), ekzistensial (2-ci) və məntiqi (3-cü) tiplər 

üzrədir. Bu isə onların seçdikləri ixtisas sahələri ilə mütənasibdir. 

Paraqrafda apardığımız təhlillər göstərdi ki, praktik təfəkkür problemli 

situasiyalarda strukturlaşan koqnitiv proseslərin əsas determinantı kimi 

çıxış edir. Bu zaman praktik təfəkkür iki mühüm funksiya yerinə yetirir; 

ətraf aləmə, eləcə də peşə fəaliyyəti zamanı üzləşdiymiz situasiyalara 

tənqidi, fərqləndirici, situativ və təcrübi baxımdan yanaşır, lazım olanları 

ümumiləşdirir (interiorizasiya); ümumiləşdirilmiş bilikləri əlverişli 

qaydada təcrübəyə tətbiq etmək üçün lazım olan hərəkət sxemi hazırlayır 

(ekteriorizasiya). Ali məktəblərdə aldıqları təhsil prоsеsində tələbələrdə 

üzləşdikləri problemli situasiyaları həll etmək onlarda praktik təfəkkürün 

inkişaf səviyyəsindən asılı olur. Praktik təfəkkürü inkşaf etdirməkdən 

ötrü tələbələrdə obyektiv və subyektiv problemli situasiyaları mərhələli 

həll etmək təcrübəsi yaradılır.  

İkinci fəslin üçüncü paraqrafında aparılan təhlillər “Problemli 

situasiyaların həlli prosesində tələbələrdən tələb olunan koqnitiv 

bacarıqlar”la bağlıdır. Aparılan təhlillərdə bu qənaət əldə edildi ki, 

problemli situasiyaları uğurla həll etmək üçün vacib olan anlayışlar 

koqnitiv fəaliyyətdə və bu fəaliyyətin təşkili üçün vacib olan 

tədqiqatçılıq bacarıqlarında ümumiləşir. Bu bacarıqların formalaşması 

müvafiq elmlərin əsaslarını şüurlu və möhkəm mənimsəmələri ilə 

yanaşı, həmin elmi faktlarla təcrübələrdə tanış olmağı tələb edir. 

Bunun üçün problemli situasiyalar yaradaraq tələbələri həmin 

situasiyaların həllinə cəlb etmək ən səmərəli yoldur. Ali məktəblərdə 

tələbələrin ixtisas üzrə koqnitiv bacarıqlara yiyələnməsi müvafiq 

fənlərin tədrisində əldə edilən müsbət nəticələr tələbələr tərəfindən 

koqnitiv fəaliyyətin düzgün tənzimlənməsi yolu ilə əldə edilir. Bu isə 

tələbələrdə ixtisas üzrə problemli situasiyaları həlletmə imkanı verir.  

III fəsildə tədqiqat “Problemli situasiyaların həlli prosesində 

tələbələrin koqnitiv fəaliyyətinə keys-metodların tətbiqi” üzrə da-

vam etdirildi. I paraqrafda “Problem-situasiyaların həllində koqni-

tiv fəaliyyəti nizamlayan keys-metodların psixoloji xarakteristika-

sı” öyrənildi. Hazırda istifadə edilən metodlarda keys metodların 

başlıca əlamətlərinə aşağıdakılar aid edilir (şəkil 3).  

    
Şəkil 3. Tələbə qruplarında keys metodların tətbiqi sistemi  

  

Təhlillər göstərir ki, keys metodu tələbələrdə problemli situasi-

yanın həlli planını hazırlamaq, müxtəlif vəziyyətləri təhlil etmək, al-

ternativləri qiymətləndirərək ən münasib variantları seçərək həyata ke-

çirmək qabiliyyətinin inkişafına kömək edir. Əksər mütəxəssislər tə-

rəfindən tələbələrin fəaliyyətində müəllimin fəal iştirakının dəstəklən-

diyini nəzərə alsaq, təlim prosesində keyslərin tətbiqi ardıcıl olduqda 

tələbələrdə problemlərin praktik həlli üzrə peşə səriştələri inkişaf edə 

bilər. Burada həmçinin, keyslərin tətbiqi prosesini tənzimləməli olan 

müəllimin rolu da nəzərə alınır. İkinci paraqrafda “Problemli situasi-

yaların həllində tələbələrin koqnitiv fəalliyyətinin keys-metodlar 

vasitəsi ilə tənzimlənməsi” problemi aydınlaşdırılır. Əvvəlcə tələbə-

lərdə şəxsi inkişaf və sahibkarlıq fəaliyyəti haqında qiymətləndirmə 

meyarlarını müəyyənləşdirdik. Həmin meyarlar üzrə tələbələrin peşə 

fəaliyyətinin nəticələrinin qiymətləndirilməsi meyarlarını da ayırd 

etdik. Bu nümunəni konkret ixtisas sahəsi üzrə də nəzərdən keçirə bi-

lərik. Meyarlar “Azərbaycanda Milli Kvalifikasiya Çərçivəsinin İcra-

sına Dəstək”  

(EuropeAid/ 138339/ DH/SER/AZ) layihəsi əsasında hazırlanmışdır.  

 Cədvəl 2.  

Psixoloji konsultasiyanın həyata keçirilməsi  
Modulun ümumi məqsədi:  Bu modulu tamamladıqdan sonra tələbə psixoloji 

konsultasiyanın prinsiplərinə uyğun olaraq istifadə 

ediləcək metod və texnikaları seçərək psixoloji təşkil 

etmək,nəticələri ümumiləşdirərək qiymətləndirməyi 

bacaracaqdır.  

Təlim nəticələri  Qiymətləndirmə meyarları  
1. Psixoloji konsultasiya 

prosesinə hazırlıq görmək  
1. Psixoloji konsultasiyanın mövzusu müəyyən 

edilir;  
2. Psixoloji konsultasiyanın prinsipləri ayırd 

edilir;  
3. Psixoloji konultasiya prosesində istifadə 

edilən metod və texnikalar seçilir;  
4. Psixoloji konsultasiyanın növləri və təşkili 

formaları haqqında məlumat verilir;  
5. Konsultant-psixoloqun peşə səriştələri təsvir 

edilir.  
2. Konsultasiyanı təşkil etmək  1. Psixoloji konsultasiyanın həyata 

keçirilməsində ümumi qaydalar izah edilir;  
2. Konsultasiya proseduru problemə uyğun 

müəyyən edilir;  
3. Konsultasiya zamanı müxtəlif psixotexnikalar 

müvafiq qaydada tətbiq edilir.  
3. Psixoloji konsultasiya 

prosesini qiymətləndirmək  
1. Psixoloji konsultasiya prosesində kliyentin 

jestləri qiymətləndirilir;  
2. Psixoloji konsultasiya prosesində kliyent öz 

probleminə mərkəzləşdirilir;  
3. Psixoloji konsultasiyada baş verənlərin 

mahiyyəti qeydə alınır;  
4. Psixoloji konsultasiya prosesinin nəticələri 

qiymətləndirilir.  

  

3 ixtisas üzrə hazırladığımız qiymətləndirmə meyarları ilə tələ-

bələrin təlim nəticələri göstərmələri üçün müxtəlif fəaliyyətləri təmin 

etdik. Tədqiqatın məqsədi də həmin situasiyalarda tələbələrin koqnitiv 

fəaliyyət göstərmələri üçün müvafiq yolların tapılaraq onların düzgün 

istiqamətləndirilməsi idi. Bu işlərin hər birini alt məqsədlərlə apardıq. 

Proses koqnitiv fəaliyyətdə quruldu. Koqnitiv fəaliyyətin mərhələləri 

ilə dərketmənin, eləcə də keys metodun təşkili mərhələləri biri-biri ilə 

əlaqələndirildi.  

Beləliklə, nümunələr əsasında mərhələlər üzrə məqsədlər müəy-

yənləşdirildi. İlk növbədə tələbələrin fəaliyyətinin qiymətləndirmə 

meyarlarının hansı təlim nəticələrinə ximət etdiyini əlaqələndirdik.  

Təlim nəticəsi 3. Psixoloji konsultasiya prosesini qiymətləndirmək.  

Həmin mövzularda problemli situasiya kimi kliyentdə özünün 

şəxsi problemlərinə mərkəzləşməyə və onları həll etməyə çətinlik 

yaradan amillər ümumiləşdirilmişdir. Həmin amillər 4 sahə üzrə 

qruplaşdırıldı: koqnitiv sahə, emosional sahə, davranış və şəxsiyyətdə 

yayğınlıq. Bu kimi yollarla tələbələrə müstəqil dəyişmələrlə təsir 

göstərməzdən əvvəl kontrol və eksperimental qrupların nəticələrini 

işləmək üçün hər iki qrupun tələbələrindən eksperimental qrupla eyni 

sayda (72 nəfər) tələbə ayıraraq onlara (cəmi 144 nəfər) tapşırıqlar 

verdik. Tapşırıq olaraq problem situasiya ilə bağlı təəssüratlarla onun 

ayrı-ayrı elementləri haqqındakı təəssüratlar arasındakı fərq birincinin 

hər iki istiqamətə səmərəli şəkildə tətbiq edilə bilməsidir. Beləliklə, 

biz iki tapşırığı həll etməli oluruq: sınanılan tapşırığı aydın təsəvvür 

edərək ümumi məzmundan onun hissələrinə doğru gedə və əksinə 

hərəkətlər edə bilirmi. Bu məqsədlə aşağıdakı tapşırıqları seçdik:  

1. Hərəkətin aydınlaşdırılması, yəni təlimatlandırma prosesi

həyata keçirilir. 

a) riyaziyyat qrupları (REAvə REB-RKA və RKB): verilmiş ölçü- 

lər əsasında məsələ qurmaq. 

b) filologiya qrupları (FEA və FEB – FKA və FKB): verilmiş mə- 

tindəki açar sözləri seçərək mətnə başlıq vermək; 

c) psixologiya qrupları (PEA və PEB – PKA və PKB): verilmiş

şəklin psixoloji məzmununu təsvir etmək; 

2. Sınanılanlara 2 mətn verilir. Hər bir mətn A4 səhifəsinin 1/2

həcmindədir. Mətnlərdən birində tələbələrin özünün, digərində isə 

başqa ixtisas sahəsi ilə bağlı situasiyalar təsvir edilir. Məsələn, REA, 

REB, RKA, RKB qruplarında mətnlərdən biri psixologiya-riyaziyyat), 

FEA, FEB, FKA, FKB, qrupunda filologiya-psixologiya, RQ 

qrupunda riyaziyyat-psixologiya ixtisasları üzrə mətnlər verilir 

(psixologiya üzrə mətnlər eynidir).  

Cədvəl  

3. Kontrol və eksperimental qruplarda koqnitiv fəaliyyətdəki prob-

lem situasiyaların həlli bacarıqlarının yekun qiymətləndirilməsi  

  
Kontrol 

qruplar  
 səviyyələr   Eksperi- 

mental 

qruplar  

 səviyyələr   
yüksək  orta  zəif  yüksək  orta   zəif  

RKA  5   4  3  REA  4   5    3  

RKB  5  4  3  REB  5  5   2  

FKA  4  5  3  FEA  4  5   3  

FKB  4  6  2  FEB  5  5   2  

PKA  5  5  2  PEA  4  5   3  

PKB  4  7  1  PEB  5  5   2  

Cəmi  27 nəfər  31 nəfər  14 nəfər  Cəmi  27 nəfər  30 nəfər   15 

nəfər  

        

Tapşırıq: sınanılanlar bu mətnlərdən ixtisas üzrə işlək sözləri seçib 

ayırmalıdırlar. Tapşırığın həlli müddəti hər bir mətn üzrə 10 dəqiqədir.  

Keyslərin məqsədi də hər bir tələbənin fəallığını maksimum 

səviyyəyə çatdırmaq, problemli vəziyyətləri təhlil edərək müvafiq 

qərar qəbul etmək prosesinə cəlb etmək idi. Təhlillər əsasında 

problemli situasiyaların həllində keys-metodlar vasitəsi ilə tələbələrdə 

koqnitiv proseslərin fəallaşdırılması nəticələri göstərdi ki, bu yolla hər 

bir tələbənin fərdi məsuliyyəti artır. Keys metodundan təlim proseslə-

rində təkrar istifadə zamanı geniş müzakirələrə o qədər də ehtiyac qal-

mır. Qənaətimiz bu oldu ki, keys metoddan optimal istifadə tələbələrdə 

və müəllimlərdə sinergetik effekt yaradır. Bu proses tələbənin, məsə-

lən, təqdimatlar, layihələr, məqalə və tezislərin işləməsinə, kurs işi, 

müstəqil işlər, diplom müdafiəsi kimi ən çətin proseslərə hazırlanma-

sında aydın şəkildə inişafetdirici, tədqiqi-yaradıcı təsir göstərir. Keys 

metodu tələbələrə üzləşdikləri problemli vəziyyətləri təhlil etmək, 

alternativləri qiymətləndirmək üçün imkan yaradır. Onlar ən yaxşı 

variantları seçmək və həyata keçirmək üçün plan hazırlamaq qabiliy-

yətini inkişaf etdirməyə nail olurlar. Təlim dövründə belə bir yanaşma 

təkrar tətbiq olunduqda, tələbələrdə praktik problemlərin həllində peşə 

səriştələri inkişaf edir.  

 Üçüncü paraqrafda “Keys-metodların tətbiqi yolu ilə prob-

lemli situasiyaların həllində tələbələrin koqnitiv fəaliyyətinin sti-

mullaşdırılması” təcrübəsi aparıldı. II eksperimental mərhələnin baş-

lanğıcından bir sıra məsələlərə ümumi yanaşma yolunu müəyyənləş-

dirdik. Belə ki, ali təhsilin ilk illərində tələbələrdə digər ixtisaslarla 

yanaşı riyaziyyat ixtisası üzrə də elementar ixtisas bilikləri formalaş-

dırılır. Bu mərhələdə tələbələrdə özünün intellektual fəaliyyətinin 

müstəqil tənzimlənməsini və idarə olunmasını təmin edən səriştələr 

formalaşır. Nəticədə aydın oldu ki, ali məktəblərdə riyaziyyatın təd-

risində koqnitiv fəaliyyətin məqsədyönlü özünütənzimlənməsi tələbə-

lərin idrak fəaliyyətinin müstəqil təşkili üçün lazım olan təcrübə, bilik, 

bacarıq, motiv, münasibət əldə etməyə imkan verir. Sonra onlar özü-

nütəhsilə, özünükorreksiyaya, özünüaxtarışa, nəhayət, özünfəallaşdır-

maya nail olurlar.  

Apardığımız bu işlərdən sonra riyaziyyat, filologiya və psixolo-

giya üzrə tətbiq edilən eksperimental işlərdə 30 nəfərdə dəyişmə qeydə 

alındı: yüksək səviyyəyə - 12 nəfər (17 %), orta səviyyə - 4 nəfər (6%), 

zəif səviyyə - 12 nəfər (17 %) olmuşdur. Bu o deməkdir ki, tədqiqatın 

sonunda 72 tələbədən 12 nəfəri orta səviyyədən yüksək səviyyəyə, 12 

nəfər isə zəif səviyyədən orta səviyyəyə qalxmışdır. Ümumilikdə 

sınanılanların böyük əksəriyyətində müsbət dəyişmə qeydə alınmışdır. 

28 nəfərində isə bu dəyişmə səviyyəsi bir qiymətləndirmə səviyyəsin-

dən digərinə qalxmada özünü göstərmişdir.  

   

 
Şəkil 4. Keys metodun həlli planı  

Xatırladaq ki, biz tələbələri 10 ballıq şkala üzrə qiymətləndirmi-

şik. Burada isə balların artımında da dəyişmələr olmuşdur. Məsələn, 

elə tələbələr olmuşdur ki, onlar ilkin mərhələdə 8, növbəti mərhələdə 

9 və ya 10 bal toplamışdır, lakin nəticədə biz onları yenə də əvvəlki 

kimi, yüksək səviyyədə qeydə almışıq. Beləliklə, tədqiqatın sonunda 

sınanılanların ilkin və yekun göstəricilərində irəliləyişlər baş verdi. 

Həmin dəyişmələr bir sıra sahələrdə qeydə alındı:  

1) tələbələrin öz fəaliyyətinə motivləşməsində;

2) özünün intellekt tipinə uyğun iş üslubu seçməsində;

3) koqnitiv anlayışlar haqqında məlumatlar aldıqdan sonra bu

fəaliyyətin düzgün tənzimlənməsində;

4) davranış tərzinin sosial rollarla zənginləşməsində və s.

Yüksək və zəif səviyyələrdəki dəyişmələrin artımı kəmiyyət

baxımından daha çox görünür, ancaq yüksək səviyyə üçün bu artım 

ilkin mərhələdə orta göstəriciləri olan tələbələrin inkişafı sayəsində 

baş vermişdir. Bu müqayisələrdən sonra kontrol və eksperimental 

qruplarda da koqnitiv fəaliyyətdəki problem situasiyaların həlli 

bacarıqlarının yekun qiymətləndirilməsini apardıq.  

cədvəl 5. 

Kontrol və eksperimental qruplarda koqnitiv fəaliyyətdəki 

problem situasiyaların həlli bacarıqlarının yekun 

qiymətləndirilməsi 

Kontrol 

qruplar 

 səviyyələr Eksperi- 

mental 

qruplar 

səviyyələr  

yüksək orta zəif yüksək orta zəif 

RKA 5  4 3 REA 5 6  1 

RKB 6 4 2 REB 6 6 0 

FKA 5 4 3 FEA 7 5 0 

FKB 5 6 1 FEB 7 4 1 

PKA 6 4 2 PEA 6 5 1 

PKB 5 6 1 PEB 7 5 0 

32 n 23 n 12 n 39 n 31 n 4 n 

5-ci cədvəldə və 5-ci şəkildə kontrol və eksperimental 

qruplardakı dəyişmələrin fərqini görmək mümkündür.  

 

  
  

Şəkil 5. Kontrol və eksperimental qruplarda dəyişmələrin təsviri  

  

Yekunda eksperimental qrupda fərqlər yüksək səviyyə üzrə 27 

nəfərdən 30 nəfərə, orta səviyyədə 30 nəfərdən 31 nəfərə qalxmış, zəif 

səviyyədə 12 nəfərdən 4 nəfərə enmişdir. Kontrol qrupda bu 

dəyişmələr həm kəmiyyət, həm də keyfiyyətcə aşağı olmuşdur. Fərqlər 

yüksək səviyyə üzrə 27 nəfərdən 32 nəfərə, orta səviyyədə 23 nəfərdən 

31 nəfərə qalxmış, zəif səviyyədə 14 nəfərdən 12 nəfərə enmişdir. 

Qənaətimiz budur ki, problemli situasiyaları dəfetmə prosesində 

idrakda müxtəlif koqnitiv prosesləri təşkiletmə sistemləri yaranaraq 

fəaliyyətə yönəlir. Tədricən oxşar situasiyaların həlli üçün yeni 

koqnitiv konstruktlar yaranır. Nəticədə tələbələrdə koqnitiv fəaliyyət 

zamanı üzləşdikləri problemli situasiyaların həlli prosesini daha 

səmərəli qurmaq imkanları artır.  

Dissertasiyanın “Nəticə” hissəsində tədqiqatın gedişində əldə 

olunmuş əsas qənaətlər sistemləşdirilmiş və ümumiləşdirilmişdir.  

1. Ali məktəbin məzunları tərəfindən problemli tapşırıqların 

icrasının nəticələrini təhlil edərkən aydın olur ki, tələbələrdə, ilk 

növbədə akademik biliklər əsasında praktik bacarıqların əlaqəsi 

zəifdir. Bu isə nəticədə onlarda peşə səriştələrinin inkişafına mənfi 



24  

  

təsir göstərir. Hətta, ixtisas üzrə elmlərin əsaslarını özünütəhsil yolu 

ilə genişləndirmək, möhkəmləndirmək, fəallıq göstərərək yaradıcı 

olmaq, təhsil alqdıqları peşənin incəliklərini şüurlu şəkildə öyrənmək 

və mənimsəmək motivi də onlarda zəifdir.  

2. Tələbələrdə koqnitiv fəaliyyətlə bağlı olaraq 

qarşılarına məqsəd qoymaq və bu məqsədin ardınca getmək istəyi də 

zəifdir. Koqnitiv bacarıqlara sahib olan, özündə tədqiqatçılıq 

səriştələrini inkişaf etdirməyə səy göstərən tələbələr isə bunun üçün 

yetərincə əlverişli mühit tapa bilmirlər.  

3. Tələbələrdə problemli situasiyalar haqqında konkret 

təsəvvürlər olsa da onlar fənlər üzrə onların həlli yolları ilə bağlı hazır 

strategiyalar olmur. Strategiyaların qurulması müddəti və səmərəliliyi 

tələbənin koqnitiv üslubundan və koqnitiv bacarıqlarından asılıdır. Bu 

isə onlardan operativ hafizənin, məntiqi və abstrakt təfəkkürün və d. 

koqnitiv proseslərin birgə (assosiativ) əlaqəsini zəruri edir.  

4. Koqnitiv fəaliyyət zamanı problemli situasiyaların 

həllində keys metodun tətbiqi, bir tərəfdən tələbələrdə hələ təhsil 

müddətində üzləşdikləri çətinlikləri dəf etmək, digər tərəfdən gələcək 

fəaliyyətdə praktik işdə sınanılanlara bunun yollarını öyrətmək 

baxımından əhəmiyyətlidir. Bu məqsədlə onlar üçün, ya təbii 

yaranmış, ya da süni yaradılmış problem situasiyalar seçilərək həllinə 

yönəldilir.  

5. Tədqiqatda istifadə etdidiymiz Keys metodu (Case-

Study) üzrə tətbiq edilən situasiyaların metodologiyasında əsas və 

köməkçi məqsədlərin, problemin qrup (və ya kollektiv) tərəfindən 

həlli şərtlərinin, fərdin və qrupun fəaliyyət nəticələrinin 

qiymətləndirilməsi meyarlarının, iştirakçıların emosional 

gərginliklərinə və stressə nəzarət mexanizminin olması, eləcə də keys-

metod üsulunun texnoloji xüsusiyyətləri ümumiləşdirilmişdir.  

6. Sınanılanların ilkin və yekun göstəricilərindəki 

irəliləyişlər tələbələrin öz fəaliyyətinə motivləşməsində, özünün 

intellekt tipinə uyğun iş üslubu seçməsində və koqnitiv anlayışlar 

haqqında məlumatlar aldıqdan sonra bu fəaliyyətin düzgün 

tənzimlənməsində qeydə alınmışdır. Yüksək və zəif səviyyələrdəki 

dəyişmələrin artımı ilkin mərhələdə orta göstəriciləri olan tələbələrin 

inkişafı sayəsində baş vermişdir. Eləcə də, zəif səviyyədə olmuş 

tələbələrin inkişafı nəticəsində orta səviyyədə olan kəmiyyət fərqləri 

dolmuşdur. Dəyişmə zəifdən – ortaya, ortadan isə yüksək səviyyəyə 

doğru baş vermişdir.  

7. Tədqiqatın sonunda problemli situasiyalarda koqnitiv

fəaliyyəti səmərəli şəkildə tənzimlənməsi üçün tələbələrdən tələb 

olunan bir sıra bacarıqları ümumiləşdirildi:  

a) dərketmənin koqnitiv səviyyəsində: akademik 

biliklərlə tədqiqatçılıq təcrübəsini ümumiləşdirərək koqnitiv 

fəaliyyətə yaradıcı şəkildə tətbiq etmək; müasir metodiki vasitələrə 

yiyələnmək; istifadə etdiyi tədqiqat metodunun quruluşunun elmi 

baxımdan əsaslandırmaq; koqnitiv fəaliyyətdə çətinliklərin 

öhdəsindən gəlmək üçün intellektual imkanların və dərketmə 

maraqlarının adekvatlığı;  

b) şəxsiyyətin koqnitiv quruluşları səviyyəsində: 

özünüqiymətləndirmə, yaradıcı qabiliyyətlər və tədqiqatçılıq təcrübəsi 

arasında uyğunluq; problemli situasiyalardakı tədqiqedici fəaliyyətdə 

ləngidici stereotipləri aradan qaldırmaq üçün dəyərlərə, motivasiyaya 

və yönəlişliyə sahibolma; şəxsi koqnitiv bacarıqların başqaları üçün 

də açıq, öyrədici xarakterli olmasına səy göstərmək; c) emosional 

sahənin koqnitiv tənzimlənməsi səviyyəsində: özünün emosional 

vəziyyətini idarə etmək, emosional sabitliyi qorumaq; birgə 

fəaliyyətdə empatik əlaqələrə hazır olmaq; nəticəyönlü fəaliyyət üçün 

səy göstərmək; özünün fəaliyyətini qiymətləndirərək emosional-iradi 

bacarıqlarını korreksiya etmək;  

d) davranışn koqnitiv tənzimlənməsi səviyyəsində: koqnitiv fəa- 

liyyətdə qrupun ümumi nəticələrinə nail olmaqdan ötrü birgə fəaliyyət 

göstərmək; digər tələbələrin üzləşdikləri subyektiv maneələri dəf 

edərək mümkün imkanlarını təqdim etmələrinə yardımçı olmaq;  

Dissertasiyanın işinin əsas elmi müddəaları dərc olunmuş 

aşağıdakı elmi məqalələrdə və tezislərində öz əksini tapmışdır:  

1. Problem situasiya, onun psixoloji mahiyyəti və strukturu. Bakı

Qızlar Universiteti, elmi əsərlər. 2016, №3, s.178-183.

2. Pedaqoji prosesdə ali məktəb müəllimlərinin rolu. Müəllim-tələbə

münasibətləri: pedaqoji və psixoloji aspektlər Respublika elmi

konfransının materialları, Sumqayıt, 2016, s. 224-225

3. Tələbə psixoloqların peşə hazırlığının xüsusiyyətləri. BDU, Gənc

Tədqiqatçıların Respublika elmi-praktik konfransı. 2016, s.49-50

4. Praktik təfəkkürün xüsusiyyətləri və problemli situasiyalarla

əlaqəsi. Azərbaycan Respublikasının təhsil institutu, elmi əsərlər,

cild 84. 2017, №1, s.117-122

5. Problemli situasiya və onun psixoloji mahiyyəti. BDU, Gənc

Tədqiqatçıların Respublika elmi- praktik konfransı. 2017, s.71-72

6. Problemli situasiyalarda tələbələrin koqnitiv fəaliyyətinin tədqiqi

istiqamətləri. Azərbaycan Respublikası Təhsil Nazirliyi

Doktorantların və Gənc tədqiqatçıların XXI respublika elmi

konfransı. 2017, s.202-204

7. Problemli situasiyaların həlli prosesində tələbələrdə peşə

bacarıqlarının formalaşması məsələləri. BDU, Psixologiya

jurnalı. 2017, №4, s.99-108

8. О когнитивной деятельности студентов в проблемной

ситуации. Киiвська наукова суспiльнознавча органiзацiя.

МIЖНАРОДНА НАУКОВО-ПРАКТИЧНА КОНФЕРЕНЦIЯ.

2018, s.52-56

9. Роль типа интеллекта в выборе путей решения проблемной

ситуации. Теорія і практика сучасної психології 2018, № 4,

s.106-111

10. Tələbələrin koqnitiv fəaliyyətində yaranan problemli

situasiyaların xarakteri və həlli şərtləri. Pedaqoji universitetin

xəbərləri. İSSN 25. Cild 66. 2018, №2, s.248-256

11. Когнитивный характер проблемных ситуаций студентов при

дистанционном обучении в период карантина. Известия

Балтийской государственной академии рыбопромыслового

флота, Калининград. 2020, s.103-110

